
 

 
 
 
 
 
Xedea: Nafarroako Lan Autonomoaren I. Planean (2017-2020) abiatutako 

ekintzen memoria (2021eko bigarren seihilekoan luzatuak) 
 

Nafarroako Lan Autonomoaren I. Plana (2017-2020) Nafarroako Gobernuan 
osatutako lantaldeak egindako lanaren emaitza da. Lantalde horretan erakunde hauetako 
ordezkariak daude: Politika Ekonomiko eta Enpresarialaren eta Lanaren Zuzendaritza 
Nagusia, Nafar Lansare-Nafarroako Enplegu Zerbitzua, Ogasuneko eta Finantza Politikako 
Departamentua, Eskubide Sozialetako Departamentua, Hezkuntza Departamentua eta 
Nafarroako Lan Autonomoaren Kontseiluko langile autonomoen elkarteak. Planean 
jasotzen da Administrazio Publikoko erakundeek eta organoek egindako proposamenen 
inguruan lortutako adostasuna. 

 
Plan honetan anbizio handiko jarduketak jaso dira, xedetzat dutenak autoenpleguari 

ahal den babes handiena ematea eta enpresak sortzen laguntzea. Zortzi ildo estrategiko 
hauetan antolatu dira jarduketak: 

 
Langile autonomoen gaitasunak sustatzea. 
Hobekuntza administrazio zerbitzuak ematean. 
Ekintzailetza sustatzea. 
Lan autonomoa finkatzea. 
Emakume ekintzaile eta autonomoen gaineko ekintza plana. 
Arriskuen prebentzioa eta lan osasuna. 
Gizarte babesa eta porrotaren ondoko babesa. 
Kolektiboaren posizionamenduaren hobekuntza. 
 
2021eko bigarren seihilekoan, plan honen ebaluazioa eta memoria amaitu dira, eta 

Lan Autonomoaren II. Plana (2022-2025) prestatu da, lan autonomoaren elkarteekin 
batera. 

 
2021eko bigarren seihilekoan, oraindik indarrean dagoen I. Planaren ildo 

estrategikoetako ekintzak lantzen jarraitu da: 
 
1. Planaren 4.3 ildo estrategikoak (Negozioen itxiera ekiditeko eta belaunaldien 

erreleboa sustatzeko neurriak) ondorengorik ez duten negozioen poltsa bat sortzea du 
helburu.  

 
 
 CEINen lankidetzarekin negozioen erreleborako poltsa bat sortu da, 

navarraemprende.com atariko plataforma baten bidez. Horren bidez, eta laukiz osatutako 
formularioen interfaze baten bidez, bai enpresa uzten duen pertsonek bai ekintzaile berriek 
datu-base bat eskura dute, 2018ko martxoaren 1etik aurrera, bere burua iragartzeko eta, 
halaber, amaitzear dauden negozio guztiak eta hasteko prest dauden ekintzaile guztiak 
ikusteko. 

 
Plataforma horretara sartzen direnean, Lan Zerbitzura iristen da informazio hori, eta 

haien artean harremanetan jartzeko lana eginen dugu. 
 



 

 Horrela, egiten den errelebo-prozesuaren jarraipena egin ahal izanen da, eta 
azkenean prozesua arrakastaz burutu den ikusi. 

 
2021eko abenduaren 31n honako hauek ditugu:  
 

• negozio baten erosle gisa iragartzen diren pertsonak: 30 
• negozioa saldu edo eskualdatu nahi duten pertsonak: 72 
• Negozioren batean interesa erakutsi duten pertsonak: 266 

 
Orain arteko arrakastak: 

 
Poltsaren bidez harremanetan jarri diren negozioenak: 

 
• Abaurrepea: Mobiliario de Cocina Valen SL 
• Iruña: Vendo tu casa aholkularitza-enpresa 
• Iruña: Izcue mertzeria 
• Iruña: Isabel mertzeria 
• Iruña: Laura tindategia 
• Iruña: Los Ibéricos de San Nicolás 

 
Saltzeko edo eskualdatzeko iragarkia poltsan argitaratu eta horren ondorioz interesdunek 
zuzenean haiengana jo duten negozioenak: 

 
• Irurtzun: Covirán 
• Atarrabia: Ile apaindegia 
• Castejón: Paredes taberna 

 
 

2. Planaren 4.3 ildo estrategikoaren barnean (Negozioen itxiera ekiditeko eta 
belaunaldien erreleboa sustatzeko neurriak), negozioen erreleborako poltsari 
laguntzeko, bi dirulaguntza prestatu dira negozioen erreleborako poltsa horri diruz 
hornitzeko, belaunaldien erreleboa sustatzeko eta errelebo bat aurkitzeko zailtasunak 
dituzten negozioen jarraipena errazteko. Halaber, aukera ematen du langabezian dauden 
gazteei ekintzailetza-aukera bat eskaintzeko, eta, beraz, Gazte Enplegurako Programa 
Operatiboaren parte izango litzateke. 

 
Lehenengo laguntza: 
  
Langile autonomoentzako dirulaguntza, langabeak kontratatzeko, 2.000 biztanletik 
beherako Nafarroako udalerrietan kokatutako negozio baten titularrak badira autonomoak.  
 
 Asmoa da, batetik, lan autonomoa edo norberaren konturako lana sustatu eta erraztea, 
negozioen erreleborako poltsan izena emanda dauden langabeak kontratatzen dituzten 
autonomoei laguntza emanez, negozioaren ezagutza bien artean transmititzea sustatzeko, 
eta, bestetik, negozioa lagako duen pertsonari laguntza ekonomikoa ematea; lagatzaileak 
laguntza hori jaso ahalko du 6 hilabeteko aldian negozioan ordeztuko duen pertsonaren 
irakaskuntza- eta tutoretza-lanak egiteko. 
 
 
 
 
 
Bigarren laguntza: 



 

  
Langile autonomoentzako dirulaguntza, negozio bat eskualdatzeagatik ordaindutako 
gastuetarako, 2.000 biztanletik beherako Nafarroako udalerrietan kokatuta bada negozioa.  
 
Erreleboa aurkitzeko zailtasunak dituzten negozioen jarraitutasuna sustatu nahi da 
negozioak eskualdatzeagatik ordaindutako gastuetarako laguntzen deialdi baten bidez; 
laguntzak emanen zaizkie negozioen erreleborako poltsaren bitartez Nafarroako 2.000 
biztanletik beherako udalerri batean kokatutako negozio bat eskualdaketa bidez erosi 
dutenei. 

 
 
3. Planaren 4.3 ildo estrategikoaren barnean ere (Negozioen itxiera ekiditeko eta 

belaunaldien erreleboa sustatzeko neurriak), negozioen erreleborako poltsari laguntzeko:    
Proiektu pilotu bat abiarazi zen Nafarroako hainbat zonaldetako 2.000 biztanletik beherako 
20 herritan, udalerri horiek zenbat negozio dituzten jakiteko eta erretiroagatiko itxieratik gertu 
zenbat dauden zenbatesteko. 

Ekintza honen bidez, era berean, Suspertze, Eraldatze eta Erresilientzia Planaren 
ildotik jardun nahi da (III. ardatza: Gizarte eta lurralde kohesioa; I. palanka: Hiri- eta 
landa-agenda, despopulazioaren aurkako borroka eta nekazaritzaren garapena), landa-
eremuetan negozioak ixtea eta, horren ondorioz, landa-eremu horietan biztanleria galtzea 
saihesteko.   

 
 
 
4. Planaren 4.3 ildo estrategikoaren barnean ere (Negozioen itxiera ekiditeko eta 

belaunaldien erreleboa sustatzeko neurriak), negozioen erreleborako poltsari laguntzeko, 
poltsa horretan argitaratuta dauden negozioen salmenta-prezio egokia finkatzeko 
aholkularitza eskaintzeko tramiteak egiten ari dira, negozioaren titularrek hala eskatzen 
digutenean. 

 
 
 
5. Ildo eta ekintza berari jarraituz, eta negozioen erreleborako poltsari laguntzeko, baina 

bat etorriz Suspertze, Eraldatze eta Erresilientzia Planeko beste honekin: I. ardatza: 
Trantsizio ekologikoa, II. palanka: azpiegitura eta ekosistema erresilienteak, 4. 
osagaia: Ekosistemak eta haien biodibertsitatea kontserbatzea eta leheneratzea, 
basoen kontserbazioari laguntzeko ekintza bat egiteko aukera aztertzen ari gara; asmoa da 
basoa sasiz garbitzea negozioen erreleborako poltsaren bidez egiten den lekualdaketa 
bakoitzeko. Nafarroako Gobernuko Landa Garapeneko eta Ingurumeneko Departamentuko 
Baso Plangintzarako eta Ingurumen Hezkuntzarako Atalak tramitatuko du ekintza hori. 

   
 
 
6. Nafarroako Lan Autonomoaren I. Planaren 2.4.1 ildo estrategikoak (Lokal publikoak 

alokatzeko aukera erraztea) lokal publiko hutsen datu-base bat sortzea du helburu.  
 
 Bigarren seihileko honetan, harremanetan jarraitu dugu oraindik erantzuna helarazi 
ez diguten Nafarroako udalerriekin; gogoratu diegu eguneratu behar dutela ekintzaileek une 
honetan eskuragarri dituzten lokal publiko hutsen zerrenda.  
 

 Abenduaren 31n 17 herrik eskaintzen dituzte lokalak: 
 

Bera Lesaka Elizondo Ultzama 



 

Imotz –Muskitz 
Zizur Nagusia  
Agoitz 
Irunberri  

Lizarra  
Elo  
Eneritz 
Zirauki 

Antzin 
Ameskoabarrena 
Burgi 

Murillo el 
Cuende 
Zudairi 

 
 
 
7. Planaren 2. ildo estrategikoan (Administrazio zerbitzuak emateko modua 

hobetzea), jarduera publikoen poltsa bat garatu da www.navarraemprende.com 
webgunean, udal-titulartasuneko negozioetarako sarbidea emateko. Negozio horiek 
www.navarra.es webguneko kontratazio atarian daude argitaratuta. 

 
Nafarroan langile autonomoek kudea ditzaketen negozio eta jarduera publikoei 

buruzko informazioa ematen du. Jarduerak udalenak, mankomunitateenak, 
partzuergoenak eta abarrenak dira. 

 
Tokiko garapen agentziak arduratzen dira poltsa hori elikatzeaz beren jardun-

eremuetako lizitazioekin. 
 

Pertsona batek interesa badu argitaratutako lizitazioren batean, formulario labur bat 
baino ez du bete behar. Dagokion agentziatik harremanetan jarriko dira harekin, 
informazioa zabaltzeko eta, hala badagokio, ekintzailetza-prozesuan laguntzeko.  

 
Abenduaren 31n 27 negozio daude webgunean argitaratuta, eta horietatik 12 

adjudikatu dira eta 3 adjudikatu gabe daude. 
 

Egun horretan eskuragarri dauden negozioak: 
 

• Alloko igerilekuetako taberna eta sarreren salmenta 
• Alloko udal zentro zibikoko taberna-jatetxea  
• Oizko ostatua  
• Orreagako turismo-bulegoa kudeatzeko kontratua 
• Bertizko turismo-bulegoaren kudeaketa 
• Lekunberriko turismo-bulegoaren kudeaketa 
• Zangozako eta Xabierko turismo-bulegoen kudeaketa 
• Urizko Dorrea hotelaren kudeaketa eta ustiaketa 
• Zuñigako udal tabernaren kudeaketa 
• Zangozako haur-hezkuntzako lehen zikloko ikastetxearen kudeaketa 
• Lakuntzako igerilekuetako tabernaren kudeaketa 
• Garraldako harategia-denda 

 
 

 
8. Administrazio zerbitzuak emateko modua hobetzea ildo estrategiko horren 

barruan, Nafarroako Lan Autonomorako Ekintzen Gida daukagu. Gida horren bidez, 
Nafarroako Gobernuaren barruan haiei laguntzeko dauden ekintza guztien berri eman nahi 
zaie autonomoei. navarra.es webgunean dago. 
 

Bigarren seihilekoa Dirulaguntzen eta Laguntzen atala aldatu da. Horretarako, esteka bat 
jarri da: https://www.navarraemprende.com/trabajo-autonomo/financiacion-y-ayudas/. 
Esteka horren bidez, zuzenean sartu ahalko da navarraemprende webguneko Nafarroako 

https://www.navarraemprende.com/trabajo-autonomo/financiacion-y-ayudas/


 

Lan Autonomoaren Finantzaketa eta Laguntzak atalean, eta bertan kontsultatu ahalko dira 
ekintzailetzarekin eta enplegu autonomoarekin lotutako deialdi irekiak. 

 

9.- Aldaketa honekin bat gatoz planaren 1. ildo estrategikoarekin (Gaitasunen 
sustapena), zehazki 1. ekintzako (Baliabideen sarearen ezagutzaren sustapena) 1. 
jarduketarekin (Sarean dauden baliabideen sustapena), navarraemprende webgunea 
zabalduz, non zerbitzu hauek baitaude: negozioen erreleborako poltsa, negozio eta jarduera 
publikoen poltsa, lokal publiko erabilgarrien mapa, pertsona autonomo gisa instalatzeko 
lehen urratsen gida, behar diren tramiteak, eta laguntzak eta finantzaketa. 

 
 

10. Planaren 8. ildo estrategikoa (Posizionamenduaren hobekuntza) garatze 
aldera, 1. ekintzako (Autonomoaren ikusgarritasuna hobetzea, barnekoa eta kanpokoa) 
3. jardueran (Balioak, ezaugarriak eta behar diren baldintzak hobeki ezagutzeko eta 
gizartean zabaltzeko ekintzak), Android eta IOS sistemetarako aplikazio mugikor natibo bat 
garatu da.  
 
 2020ko urriaren 2az geroztik, aktibo dago Nafarroako Lan Autonomoa app-a, 
zeinak Nafarroako autonomoen sustapen-katalogo bat baitu, kokapenaren, jardueraren eta 
balorazioen arabera kategorizatuak. Izena eman duen autonomo bat aurki daiteke, 
kategorien araberako negozio-bilatzaile baten bidez, eta harekin harremanetan jartzeko 
aukera dago, posta elektronikoz, telefonoz edo app-aren bidez, bai eta erabiltzaileek 
autonomoek egindako lana baloratzeko aukera ere. 
 
 2021eko bigarren seihilekoan, app-a eguneratzen amaitu da, eta lehendik zeuden 
atalei (Gaurkotasuna, Laguntza-erakundeak, Direktorioa eta Bilatzaile profesionala) bi atal 
berri gehitu zaizkie: Negozioen erroldarako poltsa eta navarraemprende webguneko 
Finantzaketa eta Laguntzak atala. 
 
 Abenduaren 31n 369 autonomo genituen; sustapen-katalogoan iragarkia jarria dute, 
beren zerbitzuak eskainiz. 
 
 
 

 
11. 4.1.3 lerroan (Hornitzaileei egin beharreko ordainketetan jardunbide egokiak 

saritzeko kalitate-zigilua edo saria sustatzea) “InnovaRSE” metodologia lan autonomora 
egokitzeko prozesua eguneratu da: “Lan autonomoa, mikroenpresak eta gizarte-
erantzukizuna (TamiRSE)”.  

Ekitaldi honetan, kolektibo autonomoan enpresen gizarte-erantzukizuna sustatzeko 
metodologiaren eguneraketa argitaratu da. Horretarako, S3 espezializazio adimentsuaren 
estrategiarekin lerrokatzen da, eta Nafarroako Lan Autonomoaren Planaren helburuak 
betetzen laguntzen du. Estrategia horren helburuetako bat da autoenplegua sustatzeko 
baldintzak sortzea, talde horren eskutik negozio-eredu berriak agertzea eta dagoen lan 
autonomoa finkatzea. 
 

Lan autonomoa, mikroenpresak eta gizarte-erantzukizuna (TamiRSE) metodologia 
InnovaRSE kudeaketa sistemaren barruan dago. Sistema hori 2009az geroztik ari da 
praktika arduratsuak sustatzen Nafarroako enpresa-ehunaren artean, diagnostikoak, 
hobekuntza-planak, jasangarritasun-memoriak eta hobekuntza-zikloak eginez. TAMIRSEren 

X068772
Oso arraroa gelditzen da inpertsonal hori. “katalogoan iragarriak daude” edo, bide horretatik joko nuke. Edo “katalogoan iragarkia jarria dute, beren zerbitzuak eskainiz”.



 

helburua da jardunbide arduratsuak, lehiakortasuna areagotzea eta kolektibo autonomoan 
eta Nafarroako mikroenpresetan eragin positiboa sortzea sustatuko duen gida bat 
eskaintzea, InnovaRSE kudeaketa sistema kolektibo autonomoari eta mikroenpresei 
eguneroko lanean egokituz, eta interes-talde guztientzako komunikazio-tresna gisa. 

 
2021ean, TAMIRSE aplika dezaketen langile autonomoen eta 5 langile arteko 
mikroenpresen artean, 2021ean honako hauek aplikatu dituzte: 
 

• Plangintza (diagnostikoa gehi jarduera plana):  
o Laguntzekin: 9 
o Laguntzarik gabe: 2 

• 2019an (beraz, lehengo bertsioarekin) diagnostikoa egin zutenentzako jarduera-
plana: 

o Laguntzekin: 7 
o Laguntzarik gabe: 3 

 
 

 
 

12. 8. ildoan (Posizionamenduaren hobekuntza), 1. ekintzan (Autonomoaren 
ikusgarritasuna hobetzea, barnekoa eta kanpokoa), 4. jarduketan, hauxe dago: 
Laguntzen deialdietan balizko onuradun gisa sartzea langile autonomoaren lanbide 
elkarteak. 
 

Nafarroako langile autonomoen lanbide elkarteak Administrazio Publikoaren 
solaskide garrantzitsuak dira kolektibo horrek sortzen duen jarduera ekonomikoa sustatzeko 
politika publikoak garatzeari begira eta norberaren konturako eta besteren konturako 
enpresak eta enplegua ugaltzeari begira.  

Sustapen jarduera horiek interes orokorrekoak dira. Horregatik, Nafarroako 2021eko 
Aurrekontu Orokorretan aurrekontu-zuzkidura espezifiko bat aurreikusi da haien jarduerei eta 
mantentzeari laguntzeko. 

2021eko maiatzaren 6ko 104. NAOn deialdi hau argitaratu zen: 46E/104 Ebazpena, 
martxoaren 26koa, Enpresa Politikaren, Nazioarteko Proiekzioaren eta Lanaren zuzendari 
nagusiak emana, langile autonomoen lanbide elkarteei Nafarroan beren jarduera arruntak 
aurrera eramateko ematen zaizkien dirulaguntzen 2021eko deialdia onetsi eta horretarako 
gastua baimentzen duena. 

2021eko abenduaren 31n deialdi honetara aurkeztu diren elkarteei dirulaguntzak 
ordaindu zaizkie. 

 
 

 
 


